
18. Vajtswv Ntuj Yog Tus Tswv 
 

1.   Vajtswv ntuj yog tus Tswv uas tswj lub cej ntug 
        Vajtswv ntuj yog tus Tswv uas tswj lub cej ntug 
        Rhuav kev txhaum txoj kev phem kom tag mus 
        Peb sawv daws tsis txhob ntshai muaj Yesxus lawm 
        Vaj leej tub yog tus tiv thaiv cov ntseeg lawm 

 
2.   Nws tsis xaiv ntsej muag zoo thiab tus uas ua nom 

        Nws tsis xaiv ntsej muag zoo thiab tus uas ua nom 
        Kho sib txig saib kom txhua sawv daws tas 
        Peb cov ntseeg peb sawv daws dim kev txhaum lawm 
        Qhov peb paub Vajtswv yog tus muaj kev hlub 
      

3.   Pub sij hawm rau neeg phem los yuav lub siab tshiab 
        Pub sij hawm rau neeg phem los yuav lub siab tshiab 
        Kev twv txiaj thiab twv pov tsis muaj nqis 
        Peb sawv daws cov uas ntseeg zoo siab hlo mus 
        Txais yuav koob hmoov uas Vajtswv ntuj pub peb 

 
4.   Txawm tsis muaj nyiaj muaj kub los tseem muaj txoj sia 

        Txawm tsis muaj nyiaj muaj kub los tseem muaj txoj sia 
        Vajtswv hlub txhia tus ib yam nkaus li 
       Peb sawv daws peb txaus siab rau peb lub neej 
        Uas Vaj Yesxus tau muab pub rau peb lawm 

 
5.   Vajtswv ntuj muaj hwj chim tsom kwm txhua txhia tus 

        Vajtswv ntuj muaj hwj chim tsom kwm txhua txhia tus 
        Txhob hais dag saib tsis taus Vajtswv ntuj 
        Peb cov ntseeg yeej txaus siab ntseeg Nws ruaj khov 
        Tsis poob siab peb yeej yuav tau txais txoj sia 

 
6.   Nws yuav ntxiv kev tau zoo rau peb txhua txhia tus 

        Nwg yuav ntxiv kev tau zoo rau peb txhua txhia tus 
        Tag peb sim neej thiab yav tom ntej mus 
        Peb cov ntseeg txaus siab heev rau Nws leej tub 
        Uas tau los nrog peb txhia tus sib raug zoo 
 


